
Nunanut allanut Pisortaqarfik
Udenrigsdirektoratet

Jane Petersen
Inatsisartuni ilaasortaq
c/o Bureau for Inatsisartut
 
 

Asasara Jane Petersen,

Inatsisartut  suleriaasianni  §  37,  imm.  1  naapertorlugu  ulloq  17.  februar  2011-mi 
apeqqutit kinguliiniittut saqqummiussimavatit:

1. Naalakkersuisut pilersaaruteqarpat issittumi nunatta nammineq soquti-
gisaanik politikkikkut iliuusissamik aalajangersaanissaminnut?

2. Naalakkersuisut  soqutiginnippat ukiuni  tullinnguuttuni  issittup soqutigi-
neqariartuinnarnera aammalu silaannaap allanngoriartornerata ilutigisaanik anin-
gaasanut inatsisissamut 2012-mut taakkununnga tunngasumik aningaasaliinissa-
minnut?

3. Naalakkersuisut pilersaaruteqarpat Nunavut aammalu Nunavik peqati-
galugit issittumi pissutsinut tunngatillugu suleqatigiissuteqassallutik?

Apeqqutitit qujassutigalugit paasissutissiissutigissavakka makku: 

Issittumut periusissat
2011-mi ukiakkut ataatsimiinnermi Nunanut allanut tunngasutigut naalakkersuinikkut Pe-
riusissat Naalakkersuisut saqqummiutissavaat. Tamanna 2010-mi upernakkut ataatsimi-
innermi Nunanut allanut tunngasutigut naalakkersuinikkut ingerlatsineq pillugu Nassui-
aatip oqallisigineqarneranut atatillugu aalajangiunneqarpoq. Nunanut allanut tunngasuti-
gut naalakkersuinikkut periusissap imarissavaa Issittumut tunngatillugu Namminersorlu-
tik Oqartussat qanoq inissisimanerat.

Tamatuma saniatigut issittumut periusissap Naalagaaffeqatigiinni tamarmi atuuttussap 
nunanut allanut ministeriaqarfik suleqatigalugu oqaasertalersorneqarnissaa ilungersuul-
lugu Naalakkersuisut suliaraat. Nunanut allanut ministerimik Lene Espersen 6. septem-
ber 2010-mi ataatsimeeqateqarninni isumaqatigiissutigineqarpoq naalagaaffiit issittumiit-
tut allat periusiat Naalagaaffeqatigiinnit malinneqassasoq uagullu najugaqarfigisatsinni 
ineriartortitsinissamut periusissaq oqaasertalersorneqassasoq.

Naalakkersuisut kisimiillutik oqaasertaliinissaannut taarsiullugu issittumut periusissap 
oqaasertalerneqarnissaa Naalagaaffeqatigiinnit pisussaaffippiaavoq. Tamatumunnga 
pissutaavoq periusissami taamaattumi naalakkersuinikkut suliassaqarfiit amerlasuut suli 
nuunneqarsimannginnerat imaluunniit nuunneqarsinnaannginnerat. Tamakku saniatigut 
naalagaaffeqatigiit periusissaat Danskit Naalakkersuisuinit, Inatsisartunit aamma Naa-
lakkersuisunit ataatsimoorluni saqqummiunneqartoq nunat tamalaat akornanni malun-
naateqarnerussaaq Kalaallit Nunaata kisimiilluni suliaaniit.

Issittup soqutigineqariartuinnarnerata aningaasalersorneqarnissaa
Issittup soqutigineqariartuinnarnerata aammalu pingaartumik silap pissusaata allanngo-
riartornerata ilutigisaanik Sullualuk aqqusaarlugu umiarsuartigut usinik assartuussisin-
naalernissamut periarfissat kingunerisaannik 2012-imut aningaasanut inatsisissami 
aningaasanik immikkoortitsisoqarsinnaanersoq apeqqutigaat. Tassunga atatillugu aam-
maarlunga innersuussutigissavara tamatuma naalagaaffeqatigiinnit suliassaqarfiunera, 
naak tamanna aamma uagutsinniit aningaasartuuteqarfiusaraluartoq.

Imaani ajutoortoqarnerani suliaqarnissamut upalungaarsimaneq pitsaanerulersinniarlu-
gu sulineq annertooq maannakkorpiaq ingerlanneqarpoq, tamanna taaneqarpoq Search 
and Rescue (SAR). Tamanna naalagaaffiup susassaqarfigigaluarpaa, Naalakkersuisut 
tamanna peqataaffigaat sumiiffimmi paasisimasaqarneq aqqutigalugu. Taamaammat 
SAR pillugu suleqatigiinnissap isumaqatigiissutigineqarnissaa pillugu Issittumi Siunner-
suisooqatigiinni isumaqatigiinniartoqarpoq, naatsorsuutigineqarpoq tamanna siunnersu-
isooqatigiit 2011-mi majimi Nuummi ataatsimiinnerannut atatillugu atsiorneqassasoq. 

Aammattaaq issittumi Avatangiisinut Pinngortitamullu tunngasuni suliniutit arlallit Issittu-
mi Siunnersuisooqatigiit ingerlataanni silap pissusaata allanngoriartorneranut tunngasu-
ni Kalaallit Nunaat peqataavoq. Ilanngullugu erseqqissarneqassaaq Kalaallit Nunaat 
Naalagaaffeqatigiit sinnerlugit Issittumi Siunnersuisooqatigiit suleqatigiissitaanni CAFF 
(Conservation of Arctic Flora and Fauna) peqataasoq tassungalu atatillugu CAFF-ip al-
lattoqarfianut Naalagaaffeqatigiit akileeqataassutaat aningaasalersorlugit.

Issittoqarfinni avatangiisinut ministerit ataatsimeersuarnerat 2010-mi Kalaallit Nunaata 
aaqqissuisooqataaffigaa Nunami namminermi pissutsinut, Pinngortitamut Avatangiisinul-
lu Naalakkersuisunut ilaasortaq Anthon Frederiksen aqqutigalugu. Ataatsimiinnermi pin-
gaarnertut sammineqarpoq issittumi imaani avatangiisit, tamanna silap pissusaata allan-
ngoriartorneranut aammalu umiartornermi, takornariaqarnermi aatsitassarsiornermilu in-
gerlatat annertusiartuinnassangatinneqarnerannut atatillugu. Sammineqartut ilagaattaaq 
kaammattuutit Issittumi Siunnersuisooqatigiit 2009-mi aaqqissuussaani Marine Shipping 
Assessment (AMSA) saqqummiunneqartut malitseqartinneqarnissaat.

Taamaattumik silap pissusaata allanngoriartorneranik pissuteqartumik issittup imartaani 
angallassinissamut  soqutiginnikkiartuinnarnerup  isumatusaartumik  pingaarnersiuiffigi-
neqarnissaa eqqarsaatigalugu suliassaqarfiit arlallit Naalakkersuisut peqataaffigaat. Nu-
nanut allanut suliassaqarfimmut aningaasaliissutit suliassat tamaasa matumanittaaq Is-
sittumut  tunngasut  ataatsimut  isigalugit  matussusissavaat.  Aningaasaliissutit  amerla-
nerulersinneqarnissaat  pillugu  apeqqut  2012-imut  aningaasanut  inatsisissap  suliari-
neqarneranut saqqummiunneqarneranullu atatillugu nalilersuiffigineqarumaarput.

Nunavut / Nunavik suleqatigineqarnerat
Issittoq pillugu apeqqutit pillugit Kalaallit Nunaata nunat sanilerisani tamaasa suleqati-
gai. Tamatumunnga periarfissaqarpugut Issittumi Siunnersuisooqatigiinni peqataanitsi-
gut, ICC aqqutigalugu kingusinnerpaamillu Inuit Leaders Summit aqqutigalugu, taanna 
Naalakkersuisunut ilaasortat allat marluk peqatigalugit februarip qaammataani peqataaf-
figaara.

Akuttunngitsumik ataatsimeeqatigisarpakka Canadap avannamut kangimut immikkoort-
ortaasa sinniisui suliassaqarfiillu periarfissaqarfigisagut suleqatigiiffigaagut. Canadamili 
nunap immikkoortui, matumani Nunavut aamma Nunavik, uagutsinnut naleqqiullugu 
suliassaqarfinni arlaqaqisuni canadami naalagaaffeqatigiinnit susassaqarfigineqarnerat 
pissutigalugu killilimmik periarfissaqarput.

Taamaakkaluartoq suleqatigiinneqarpoq, taamaalilluta kititsinni naggueqatigullu paasisi-
malikkatsinnik tunniussueqatigiissinnaavugut. Nunat sanilerisagut qaqugukkulluunniit 
tikilluaqquagut periarfissaqarfitsigullu suleqatigisinnaallugit.

Neriuutigaara qulaani allassimasutigut Naalakkersuisut sinnerlugit apeqqutitit akisimas-
sallugit.

Inussiarnersumik inuulluaqqusillunga

Kuupik Kleist
Naalakkersuisut Siulittaasuat

